
M
itsikafona hatrany ireo afera, kolikoly avo
lenta, sy zava-miafina tsy manjary ataon’ny
mpitondra amin’izao fotoana, noho ny ady

anatiny eo amin’izy ireo. Ny tsy fahitana ny volamena
36 kg mahery teny amin’ny ministeran’ny harena an-
kibon’ny teny Ampandrianomby, ny samy mpitondra
ao ihany no manatsikafona izany, tsy nisy mpanohitra
ho tafiditra ka ahita ny aty vilain’ny ministera any, fa
izy samy izy ao ihany no mifamingana ao. Efa nam-
bara, fa tsy afa-miala amin’izany tsy fahitana vola-
mena teny Ampandrianomby izany ny Praiministra
Ntsay Christian, sy ny ministra teo aloha lasa ministry
ny rano Fidiniavo Ravokatra, mahakasika ity farany
moa, gazety mpiseho isan’andro iray no manitrikitrika
fa efa mitady handositra aza ity ministra ity noho izy
ahiana ho tompon’antoka voalohany amin’izao fanja-
vonana harem-pirenena izao, miaraka amin’ny Prai-
ministra, izay ministra nisolo toerana azy, nandritra ny
fotoana naharitraritra ihany. Miseho ihany koa
amin’izao fotoana ny olana anatiny ao amin’ny fiton-
drana any amin’ny faritra Melaky any, mpandraha-
raha iray mpiara-dia amin’ny fitondrana no mitsikera
ny governora any an-toerana : " ny zava-misy anke-
hitriny hoy ity mpandraharaha ity, tsy mahagaga sa-
tria isika rehetra izao dia main’ny afo natsangantsika.
Mihazakazaka foana ny mpitondra eto amintsika
amin’ny resaka famahanana lalitra ny vahoaka. Io dia
vokatry ny "centralisation de pouvoir", fivangon-
goan’ny fahefana, mahatonga ireo zavatra rehetra
ireo. Haintsika tsara Izany. Raha ny governora ome-
nao vola 2 milliards Ar dia tsy misy zavatra ho vitany,
kely io vola io ary tena tsy ampy hametrahana fam-
pandrosoana izany. Tsy misy vina ho vita amin’izany,
satria faritra no entina eto fa tsy fokontany … ny tena
marina izany dia hoe hano nareo io vola io, sitrany
ahay nareo mba mahazo toerana satria nanohana
ilay fitondrana mijoro amin’izao,dia izy tapitra eo. Mi-
kasika ny olana mitranga ao amin’ny Faritra Melaky,

ny Faritra melaky dia isan’ny manana «potentialité
économique», tanjaka ara-toekarena goavana be eto
Madagasikara, toerana ahitana volamena, ahitana
Vatosoa, ahitana harena an-dranomasina, be gaz sy
solitany. Faritra izay tokony hahaleo tena tanteraka
ary afaka mitondra fampandrosoana eto amin ‘ity Fi-
renena ity, ary afaka mitarika an’i Madagasikara, nefa
mampalahelo fa dia vola omenao azy isan-taona 2
milliard Ar. Raha mahita isika ny governora manodin-
kodim-bola dia manao izay zavatra tiany hatao,
manao fanovàna lava ny fandaniana izay ataony,
fampitomboana prix amin’ny fandaniana izay ataony.
Antony mazava tsy fisian’ny fanaraha-maso. Izany fa-
naraha-maso izany tsy an’ny Solombavambahoaka
irery ihany na ny Fanjakana mpanatanteraka. Farany
teo ny Filoha mihintsy no saika hanao «évaluation»
na tombana ireo governora ireo dia hoe izay gover-
nora tsy miasa soloina. Tampoka teo tsy nisy tohiny
ary tsy nisy fanarahana intsony dia izao izy. Aiza moa
ny ahitanao hoe ny carburant an’ny governora fotsiny
ao anatin’ny trimestre iray mandeha any amin’ny 500
millions, ny fahana finday fotsiny efa mandeha 500
millions fmg. Atao izay handaniana io vola io amin’ny
zavatra tsy misy ilana azy. Ny antoko TGV ao amin’ny
faritra Melaky rehefa manao fitsidihana dia ny gover-
nora faritra Melaky no miantoka azy. Vola avy aiza io,
nisy vola mazava ve, voarakitra ve izay? Arak’izany,
henjana koa ny tady eo amin’ity governoran’ny faritra
Melaky ity, sy ny mpandraharaha miara-dia amin’ny
mpitondra avy amin’iny faritra iny.” 
Raha ny fahafantarana azy, tsy any Melaky ihany no
mety hahitana izay governora mandidy dia homana
izay, satria tsy misy rafitra mpanara-maso any
amin’ny faritra, fa mety ahitana izay koa ny faritra 22
hafa. Ny “commission”, na ny vola azon’ny mpanome
ny asa no betsaka noho ny asa vita,… 

Adin’ny samy mpitondra

Mampitsikafona ny zavatra tsy mety hafenin’izy ireo

20 taona aty aoriana, matanjaka sy
mamiratra hatrany ny antoko Tim

Anisan’ny nandray fitene-
nana nandritra ny fanoka-
fana ny fankalazana ny
faha-20 taonan’ny antoko
TIM, tetsy amin’ny kian-
jan’ny Finoana Magro Be-
horirika ny sabotsy teo, ny
sekretera jeneraly nasiô-
nalin’ny antoko, antoko
Rina Randriamasinoro.
Nohamafisiny koa fa mio-
mana haka fahefana ny
TIM, ka ity taona ity hoy
izy no tokony haha-mpa-
nohitra farany ny antoko
najoron’ny filoha Marc
Ravalomanana ity : “ Mi-
saotra anao Andriamatoa
filoha fa ianao no angady
nanana sy vy nahitana ny
antoko TIM, nampianatra
anay hanana fitiavana ta-
nindrazana ihany koa.
Mankasitraka ireo Birao
Pokitika nifanesy nandra-
fitra ny antoko, na tany
amin’ny faritra na distrika,
ny kaominina. Ireo olom-
boafidy rehetra sy ny mpi-
kambana ary ny mpa-
nohana na eto an-toerana
na any ivelany. Matoa mi-
joro ny antoko dia nohon’
ny fijoroantsika manohitra
ny tsy rariny. Ny nijerena
ny sary izay nirakitra tan-
tara dia hahafahana han-
dinihana ny ho avy. Tsy
azo atao ny mandiso ny

tantara, sao diso ny fana-
pahankevitra, mila fanta-
try ny tanora ny tantara.
Mitodika amin’ny tanora
aho, zavatra tena nisy no
vitan’ny Filoha Ravalo-
manana fa tsy makety.
Minoa, Sahia, Mijoroa. To-

kony hanana fijery vao-
vao isika. Tsy afaka  eke-
na intsony ny gaboraraka
sy ny fahapotehan ny fire-
nena, ka mila mijoro. Adi-
dintsika izay, ario ny ta-
hotra ary raha tsy vitan-
tsika izany dia tsy tia ta-

nindrazana isika. Mandi-
nika ny ho avin’ny fire-
nena aho satria manana
zanaka, aza mijanona ho
mpitazana fotsiny, aoka
hanana fahasahiana mba
tsy ho tara.”

Niaina

Ny sekretera jeneraly nasiônalin’ny antoko TIM, Rina Randriamasinoro.

Iza iry ambony iry ?  Toa lany andro miala bala,
Nefa anie dia nofantenana, nefa anie dia notendrena.
Aza miafinafina endrika, aza modimody adala,
Fa tsy `zao no hanatanteraka fampivoaram-pirenena !

Iza iry ambony iry ?  Toa tena toy ny tsangambato,
Zary tsy ahitana teny fa dia moana hatrany hatrany.
Ny grevy samihafa izay nitranga tato ho ato,
Moa tsy efa lakolosy  te hanery ny fialàny ?

Iza iry ambony iry ?  F`angaha dia tsy ahitana solony ?
Io no hany mba mamiratra amin`ny jamba mpiara-dia ?
Io no hany sokajiana ho tena taviny sy volony,
Na dia be ny mpanakiana sy efa maro ireo tsy tia ?

Iza iry ambony iry ?  Sa io no hany mora irahina
Ary tsy mandà mihitsy n`inona n`inona ampanaovina ?
Toy ny hoe “ny volamena, `ndao havadika ho varahina”.
(Fa heverina ho donto ny vahoaka ka lalaovina ?)

Iza iry ambony iry ?  Misondrotra ny vidim-piainana,
Nefa dia mitazam-potsiny ity lehibe mpanatanteraka !
Tena toa manampin-tsofina ary tsy azo itarainana.
(Moa Ambatolahibevohoka no andrasana ho teraka ?)

IRINA HO TAFITA (02-07-22)

Iza iry ambony iry ?Iza iry ambony iry ?

TONONKALO

Mamy Mamonjy Raharinavalona : 03 JUILLET 2002 - 03 JUIL-
LET 2022. FENO 20 TAONA ANDROANY NY TIM. FALY MIA-
RAHABA NY FILOHA MARC RAVALOMANANA MPANORINA
NY ANTOKO TIM  SY NY ANTOKO IZAY TARIHINY. MIRARY
SOA SY FANAMBINANA HATRANY. HOMBA ANTSIKA AN-
DRIAMANITRA ! 20 taona aty aoriana, mijoro sy matanjaka ha-
trany ny antoko TIM.

Randriamamizafy Ignace: henjana ny nitazonantsika sy na-
melomantsika azy na dia nohezain ny TGV/MAPAR/ IRD ho vo-
noina tanteraka aza ny taona 2009-2011. Mbola hezahiny
haratsiana isanandro sy hosorampotaka miaraka amin’ny FI-
LOHA RAVALOMANANA hatramin izao. FA VELONA MATAN-
JAKA ARY MAMIRATRA FOANA NY TIM, SATRIA MINO SAHY
ARY MIJORO. BONNE ANNIVERSAIRE NY TIM. HO ELA VE-
LONA.

Nadia Raonimana-
lina : arahabaina ny
Tiako i Madagasi-
kara (TIM).

Njohariniaina Tan-
tely Rajaonarivony:
miarahaba ny TIM sy
ny filoha Marc Rava-
lomanana.

Charlot Berthin An-
driamahazosoa: mi-
saotra n président r8 s ireo équipe rehetr indrindra isik vahoaka
ts niala s ny mbl hiditra hanamafy ny antok TIM.

Andrianoro Benjamin Ramilison: never give up Mr President
until victory end !

Lahatra Andriamahatsangy : never Give Up !

Hassan Aly : mandresy antsika 2023, tsy misy koa ady hevitra
am zegny.

Hajasoa Razafindralambo : hbd Tim. 2023 ny cadeau.

Zandry Auguste : 20 TAONA IZAY, MBOLA MIJORO SY MA-
TANJAKA HATRANY NY ANTOKO TIAKO i MADAGASIKARA.
IZA TAMIN'IREO ANTOKO POLITIKA NISY TETO AMIN'NY FI-
RENENA NO NAHATAZONA NY ANTOKONY NANDRITRA
IZANY 20 TAONA IZANY RAHA TSY ISIKA, IZAY TARIHIN'NY
FILOHA MPANORINA DIA MARC RAVALOMANANA. IZANY
TSY HO RAVAN'NY LISANY IZANY IO NA IZA ENJEHINA NA
IZA GADRAINA. ARAHABAINA E ! HITOMBO HASINA ANIE
NY ANTOKO TIAKO i MADAGASIKARA. INDRINDRA NY FI-
LOHA MARC RAVALOMANANA ! MBOLA ETO IZAHAY VA-
HOAKA NANARAKA ANAO HATRAMIN'IZAY KA
HATRAMANIN'IZAO, TSY ANKISARAKA ISIKA NA INONA
SEDRA NOLALOVANA NA INONA. 

Polo sy Lemroro: arahabaina. Ho tratra ny 20 taona manaraka
indray e. Ny aina no mahatezà samia tahian’Andriamanitra.

Rina RandRiamasinoRo

ity taona ity no haha-mpanohitra farany ny antoko Tim


